
                                 Tiranë, më___.___.2024

V E N D I M 

Nr. 50 datë 30.05.2024
“PËR
MIRATIMIN E BONUSIT TË QIRASË  TË  INDIVIDËVE/FAMILJEVE, PASURITË E TË CILËVE PREKEN NGA ZBATIMI I PROJEKTIT TË SEGMENTIT RRUGOR “UNAZA E MADHE E TIRANËS, SHESHI SHQIPONJA – BULEVARDI I RI, SHKOZË”

Në mbështetje të nenit 113, pika 2, të Kushtetutës, nenit 8 pika 2, nenit 9, pika 1, nënpika 1.1, shkronja “b”, nenit 29, pika 1, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 20/2020 “Për përfundimin e proceseve kalimtare të pronësisë në Republikën e Shqipërisë, ligjit nr. 22/2018 “Për strehimin social”, të ndryshuar, vendimit nr. 409, datë 15.06.2022 të Këshillit të Ministrave “Për rregullat, mënyrat dhe afatet e trajtimit të poseduesve të ndërtimeve pa leje që nuk legalizohen”, si dhe në vijim të memos së Drejtorisë së Përgjithshme të Shërbimeve Sociale nr. 20076, datë 23.05.2024, me propozim të Kryetarit, Këshilli Bashkiak,
V E N D O S I :

1. Miratimin e bonusit të qirasë për një afat 3-vjeçar, të individëve/familjeve, pasuritë e të cilëve përjashtohen nga procesi i legalizimit pasi preken nga projekti “Unaza e madhe e Tiranës Sheshi Shqiponja – Bulevardi i ri, Shkozë”, sipas listës bashkëlidhur dhe pjesë përbërëse të këtij vendimi.
2. Afati i pagesës së qirasë mujore për familjet e përcaktuara në pikën 1, të këtij vendimi, fillon nga momenti i nënshkrimit të marrëveshjes për trajtim. 

3. Pagesa e qirasë rinovohet çdo vit nga data e miratimit, sipas kontratës së qirasë dhe kushteve të strehimit që parashikohen në ligjin nr. 22/2018 “Për strehimin social”, të ndryshuar.
4. Efektet financiare të pikës 1, të këtij vendimi do të përballohen sipas pikës nr. 2 të Kreut II, të VKM-së 409/2022 “Për rregullat, mënyrat dhe afatet e trajtimit të poseduesve të ndërtimeve pa leje që nuk legalizohen”.
5. Ngarkohen Drejtoria e Përgjithshme e Objekteve në Bashkëpronësi, Administrimit të Njësive Administrative dhe Emergjencave Civile, Drejtoria e Përgjithshme e Shërbimeve Sociale, Drejtoria e Përgjithshme e Menaxhimit Financiar dhe Njësitë Administrative/Lagjet përkatëse, për ndjekjen dhe zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.  

